Аңлатма язуы

5нче сыйныфлар өчен (рус төркеме) татар теленнән эш программасы: 

1. “Россия Федерациясендә мәгариф турында” 2012 елның 29 декабрендәге 273-ФЗ номерлы Федераль законы.
2. “Мәгариф турында” ТР законы, 2013 ел.

3. “Татарстан Республикасы дәүләт телләре һәм Татарстан Республикасында башка телләр турында” Татарстан Республикасы законы (2004 ел, 1 нче июль).

4. “2014-2020 нче елларга Татарстан Республикасы дәүләт телләрен һәм Татарстан Республикасында башка телләрне саклау, өйрәнү һәм үстерү буенча Татарстан Республикасы Дәүләт программасы” (2013 ел, 25 октябрь).

5. Татарстан Республикасы Мәгариф һәм фән министрлыклары тарафыннан расланган  Рус мәктәпләрендәге татар телендә сөйләшүче балаларга татар телен һәм әдәбиятын укыту гомуми белем бирүнең дәүләт стандарты.

6. Татарстан Республикасы Мәгариф һәм Фән министрлыгы тарафыннан тәкъдим ителгән “Гомуми белем бирү оешмаларында рус телендә сөйләшүче балалар өчен “татар теле һәм әдәбиятын укыту” өчен үрнәк программа. Төзүче-авторлары: Р.З.Хәйдәрова, К.С.Фәтхуллова, Г.М.Әхмәтҗанова. – Казан, 2016.

 7. “83нче лицей – мәгариф үзәге”гомуми белем муниципаль бюджет учреждениесенең төп белем бирү программасы. . 

 8.“83 нче Лицей – мәгариф үзәге ”нең 2018-2019 нчы уку елына укыту планы.
Гомуми характеристика

Федераль Дәүләт стандартларында белем бирү системасының  төп үсеш юнәлеше – системалы-эшчәнлекле (системно-деятельностный подход) юнәлеш,  ә системаны барлыкка китерә торган төп компонент – нәтиҗә: шәхси, метапредмет, предмет нәтиҗәләре дип билгеләнелә. Стандартларда күрсәтелгән бу концептуаль методологик нигез  барлык фәннәрне укыту системасына да, шул исәптән рус телле балаларга татар теле һәм татар әдәбияты укыту системасына да карый. Ягъни рус телле балаларга татар теле  укыту системасының барлык компонентлары да: программалар, укыту-методик комплектлары, дәрес процессы, контроль, идарә итү, белем күтәрү һ.б. – бар да бер максатка – нәтиҗәгә хезмәт итә.

Билгеле  булганча, укытуның максаты җәмгыять тарафыннан куелган социаль заказ белән билгеләнә. Татарс Республикасында белем бирү системасының төп бурычы – иҗади фикерләүче, инициативалы, иҗтимагый тормышта актив катнашучы, белемле,ике дәүләт һәм чит телләрдә дә иркен сөйләшеп аралашучы билингваль (полилингваль) шәхес тәрбияләү.

        Татарстан Республикасы Конституциясенең 8 нче маддәсендә һәм “Татарстан Республикасы халыкларының телләре турындагы” Законда күрсәтелгәнчә, Татарстанда дәүләт телләренең икесен дә белү халыкларның үзара аңлашып, тату яшәвенең нигезен тәшкил итә. Татар теле, дәүләт теле буларак, барлык  урта (тулы) гомуми белем бирү мәктәпләрендә төп уку предметларының берсе булып тора. 
         Тәкъдим ителгән программа татар теле укытуда бердәм белем бирү киңлеген тәэмин итү максатын күздә тота.  Әлеге программа рус телле балаларга татар телен укыту буенча эш программасын төзү өчен нигез булып тора: ул укыту предметының мәҗбүри өлешен билгели. Эш программасына, мәктәпнең эш үзенчәлеген, укучыларның индивидуаль мөмкинлекләрен исәпкә алып, уку материалын өйрәнүгә сәгатьләр саны бүленешен һәм  материалны өйрәнү эзлеклелеген билгеләүдә, эчтәлекне киңәйтүдә, шулай ук укучыларның коммуникатив компетенцияләрен формалаштыру юлларын ачыклауда укытучылар  үзгәрешләр кертә алалар.  Бу үзгәрешләр эш программаларының аңлатма язуында чагылыш табарга тиеш.

Дәреслек авторлары Программа җирлегендә укыту–методик системаның эчтәлеген билгелиләр. Укучыларның кабул итү мөмкинлекләрен исәпкә алып, аралашу-сөйләшү проблемаларына туры килгән әдәби әсәрләрдән төрле өзекләр сайлауны дәреслек авторлары карамагына калдыру – вариативлыкны саклауның берюлы.

Программа дәүләт контроле һәм белем сыйфатын билгеләү системасы  өчен нигез булып тора.

Укыту предметына гомуми аңлатма

Татар телен  укыту максатлары
           Урта баскычта рус телле балаларга татар телен укыту максатлары берничә аспектны үз эченә ала: танып  белү, үстерү, тәрбия, белем бирү.
Танып белү максатының эчтәлеге

Татарстан Республикасында яшәүче һәр милләт кешесенә, үз халкы тарихыннан тыш, шушы төбәктә төп халык булып саналган татар халкы мәдәниятен, гореф-гадәтләрен, тарихи үткәнен, бүгенгесен, киләчәген белү зарур. Татар халкы белән кулга-кул тотынып яшәргә әзерләнүче һәр кеше бу халыкның бәйрәмнәрен, традицияләрен аңларга, хөрмәт итәргә, әдәбият-сәнгать вәкилләренең иҗади казанышлары белән үзенең рухи үсешен баета алу мөмкинлегеннән файдаланырга тиеш. Программа эчтәлеге телгә өйрәтү процессын бала өчен “башка дөньяга тәрәзә ачу” булырлык һәм шуның аркылы аның үзяшәешендә тулырак аңлавына ярдәм итәрлек итеп сайланды. 

Урта  баскычта татар халкының рухи дөньясын чагылдырган, тормыш  ​– көнкүрештәге әхләкый проблемаларны үз эченә алган, укучыларның кызыксынуларына, яшь үзенчәлекләренә туры килгән әдәби әсәрләр белән танышу;  Татарстанда яшәүче милләтләр, Татарстанның дәүләт символлары, Татарстанның территориясе, географик урыны; башкалабызКазанның тарихи үткәне, бүгенге йөзе; татар сәнгатенең төрле тармаклары буенча күренекле шәхесләр турында укучыларның татарча сөйли алулары төп максат итеп куела.

Үстерү максатының эчтәлеге

Шәхеснең белемле булуы, тәрбиялелек һәм аның фикерләү сәләте үсеше дәрәҗәсеннән дә тора. Укыту процессында үстерү, тәрбия максатларын даими күзаллап эшләү – укытуның практик ягы уңышлылыгының алшарты. Балаларның психик үсешен түбәндәге юнәлешләрдә үстерүгә аеруча игътибар бирү таләп ителә:

– фикерләүне үстерү белән бәйле психик функцияләр: логик фикерләү, сәбәп-нәтиҗә бәйләнешләрен табу, индуктив, дедуктив фикерләү; 

– хәтерне үстерү (ихтыярый, ихтыярсыз), игътибарлылыкны үстерү;

– аралаша белү сәләтен үстерү (аралашучанлык, хислелек, эмпатия хисләре);

– ихтыяр көче, максатчанлык, активлык кебек сәләтләрне үстерү.

Программага сайланган эчтәлек нигезендә сөйләм эшчәнлегенең барлык төрләре буенча да эш оештырганда,бу максатлар беренче планга куела.
Тәрбияви максатның эчтәлеге
Укучыларның тиешле дәрәҗәдәге тәрбиялелегеннән башка укыту процессын оештыру мөмкин түгел. Тәрбия процессы, беренче чиратта, укытуның эчтәлеге һәм методлары белән бәйле. Шуңа күрә программа эчтәлеген сайлаганда, материалның тәрбияви мөмкинлекләрен исәпкә алу мөһим. Эчтәлектә әхлакый проблемалар булган текстлар үзләре үк коммуникатив мотивациягә ия, шунлыктан аралашу ситуациясе булдыру әллә ни кыенлык тудырмый. Башка милләт вәкилләренең күңелен яулардай, аларда гомумкешелек әхлакый сыйфатларны тәрбияләрдәй татар әдәбияты өлгеләре белән таныштыру да шушы ук максатка буйсындырыла,сөйләшү-аралашуга алып чыгуга кулайрак булган әдәби әсәрләр тәкъдим ителә. 
Белем бирү максатының эчтәлеге

Укучыларның  татар теле буенча лексик, грамматик күнекмәләре филологик белемнәр суммасы дәрәҗәсендә генә калмыйча, ә сөйләм эшчәнлегенең барлык төрләрендә дә аралашуда кулланырлык дәрәҗәгә җитүе зарур. Ягъни, укучылар, нинди дә булса сүзне, я грамматик категорияне тану, аеру, аңлау, тәрҗемә итү дәрәҗәсендә генә түгел, аларны аралашу максатыннан мөстәкыйль кулланырлык дәрәҗәдә өйрәнергә тиешләр. Шул вакытта гына татар телен дәүләт теле буларак өйрәнү бурычы үтәлә.  

Программага эчтәлек сайлау үзенчәлекләре

       Программага сайланган эчтәлек гомуми белем бирү системасының фундаменталь нигезен тәэмин итә һәм урта гомуми белем бирү баскычында ул тирәнәйтелә. Шулай ук сайланган эчтәлек укучыны рухи һәм әхлакый яктан тәрбияләү, гомуми универсаль уку гамәлләрен формалаштыру максатларына хезмәт итә; башлангыч гомуми белем бирү баскычы программасы белән дәвамчанлыкны саклый. 

Программа   Федераль Дәүләт стандартларының методологик нигезе булган системалы-эшчәнлекле юнәлешкә туры килә торган коммуникатив технологияне төп укыту ысулы буларак билгели. Укыту процессы, гомуми  дидактик принциплардан тыш, коммуникатив технологиянең  төп принципларын исәпкә алып оештырыла: аралашуга аралашу аша өйрәтү принцибы (телгә өйрәтү шартларын тормышта телне куллану шартларына якынлаштыру);шәхси индивидуальләштерү принцибы (укыту процессын укучыларның шәхси ихтыяҗларын, теләк-омтылышларын, индивидуаль-психологик үзенчәлекләрен исәпкә алып оештыру); телне актив фикерләү нигезендә өйрәнү принцибы (аралашу ситуацияләрендә сөйләм бурычына тәңгәл килгән лексик-грамматик материалны укучыларның мөстәкыйль куллануын тәэмин итү); телне функциональ төстә өйрәнү принцибы (лексик-грамматик материалның коммуникатив максаттан, аралашу ихтыяҗыннан һәм куллану ешлыгыннан чыгып билгеләнүе); ана телен исәпкә алу принцибы (балаларның ана теле буенча белемнәр системасын исәпкә алу). Моннан тыш, укыту процессында  сөйләм эшчәнлеге төрләренә үзара бәйләнештә өйрәтү  принцибы да зур әһәмияткә ия.  

Укытуның гомуми, шәхси, метапредмет нәтиҗәләре

Төп гомуми белем бирү мәктәбендә телне гамәли үзләштерү нәтиҗәсендә укучыларда татар теленең күп мәдәниятле дөньядагы роле һәм мөһимлеге турында күзаллаулар формалаша. Татар мәдәниятенең укучылар  өчен булган катламы белән  танышу башка мәдәнияткә карата ихтирам хисе уята, ягъни укучыларга үз мәдәниятләрен дә тирәнрәк аңларга мөмкинлек бирә, аларда ватанпәрвәрлек хисе уята.

Төп гомуми белем бирү баскычында татар теленә өйрәтүнең  программада күрсәтелгән күләмдә гомуми нәтиҗәләре түбәндәгеләрдән гыйбарәт:

· Укучыларның коммуникатив компетенциясен(аралашу осталыгын) үстерү, ягъни татар телендә сөйләшүчеләр белән телдән яки язмача аралашу күнекмәләре булдыру;

· коммуникатив бурычлар куя һәм хәл итә белү, адекват рәвештә арашуның вербаль һәм вербаль булмаган чараларыннан,  сөйләм этикеты үрнәкләреннән  файдалана алу, итагатьле һәм киң күңелле әңгәмәдәш булу;

· “Татар теле” предметына карата уңай мотивация һәм тотрыклы кызыксыну булдыру һәм шулар нигезендә белем алуның алдагы баскычларында татар телен уңышлы үзләштергә шартлар тудыру.
Укытуның шәхси нәтиҗәләре
Төп гомуми белем бирү баскычын төгәлләгәндә, укучының үзенә һәм үзенең әйләнә-тирәсендәге кешеләргә, тормыштагы яшәеш проблемаларына карата түбәндәге шәхси кыйммәтләре формалашкан булуы күзаллана:
· шәхесара һәм мәдәниятара аралашуда  татар теленә карата ихтирамлы караш булдыру һәм аны яхшы өйрәнү теләге тудыру;

· әхлакый кагыйдәләрдә ориентлашу, аларны үтәүнең мәҗбүрилеген аңлау;

· әдәби әсәрләрдәге төрле тормыш ситуацияләренә һәм геройларның гамәлләренә гомүмкешелек нормаларыннан чыгып бәя бирү;

· “гаилә”, “туган ил”, “мәрхәмәтлелек”, төшенчәләрен кабул итү, “башкаларга карата түземлелек, кайгыртучанлык”, “кеше кадерен белү” кебек хисләр формалашу. 

Укытуның метапредмет нәтиҗәләре

Төп  белем бирү баскычында татар теле укыту, танып белү чарасы буларак,  укучыларның фикер йөртү,  интеллектуаль һәм иҗади сәләтләрен үстерүгә, шулай ук, реаль тормышта туган проблемаларны хәл итү өчен кирәк булган универсаль уку гамәлләрен (танып белү, регулятив, коммуникатив)формалаштыруга хезмәт итә. 

Укучыларда мәгълүмати җәмгыятьтә яшәү һәм эшләү өчен кирәкле күнекмәләр үстерелә. Укучылар текст, күрмә-график рәсемнәр, хәрәкәтле  яисә хәрәкәтсез сурәтләр, ягъни төрле коммуникацион технологияләр аша тапшырыла торган мәгълүмати объектлар белән эшләү тәҗрибәсе ала; презентацион материаллар әзерләп, зур булмаган аудитория алдында чыгыш ясарга өйрәнә; укучыларда, компьютер яисә ИКТ нең башка чаралары белән эш иткәндә, сәламәтлеккә зыян китерми торган эш алымнарын куллана алу күнекмәләре формалаша.
Танып белү нәтиҗәләре:

· фикерләүне үстерү белән бәйле психик функцияләр: логик фикерләү, сәбәп-нәтиҗә бәйләнешләрен табу, индуктив, дедуктив фикерли белү;

· иҗади һәм эзләнү характерындагы  проблеманы  билгеләү, аларны  чишү  өчен алгоритм булдыру;

·  объектларны  чагыштыру, классификацияләү  өчен уртак билгеләрне  билгеләү;

· төп мәгълүматны  аеру, укылган яки тыңланган мәгълүматның эчтәлегенә бәя бирә белү; 

· тиешле мәгълүматны табу өчен, энциклопедия, белешмәләр, сүзлекләр, электрон ресурслар куллану.

Регулятив нәтиҗәләр:

· уку хезмәтендә үзеңә максат куя, бурычларны билгели белү; 

· эш тәртибен аңлап, уку эшчәнлеген оештыра, нәтиҗәле эш алымнарын таба  белү;

· уку эшчәнлеге нәтиҗәләрен контрольгә ала белү;

· билгеләгән  критерийларга таянып, эш сыйфатына бәя бирә белү;

· укудагы уңышларның, уңышсызлыкларның сәбәбен аңлый, анализлый белү; 

· ихтыяр көче, максатчанлык, активлык кебек сәләтләрне формалаштыру; 

· дәрескә кирәкле уку-язу әсбапларын әзерли һәм  алар белән дөрес эш итә белү;

· дәрестә эш урынын мөстәкыйль әзерли белү һәм тәртиптә тоту күнекмәләрен үстерү.

Коммуникатив нәтиҗәләр:

· әңгәмәдәшеңнең фикерен тыңлый, аңа туры килерлек җавап бирә белү;

· әңгәмәдәш  белән  аралашу калыбын төзү;

· аралаша белү сәләтен үстерү (аралашучанлык, хислелек, эмпатия хисләре);

· парларда һәм күмәк эшли белү;

· мәгълүматны туплау өчен, күмәк эш  башкару;

· әңгәмәдәшең белән сөйләшүне башлый, дәвам итә, тәмамлый белү.

Укыту предметының төп эчтәлеге:

Сөйләмнең предмет эчтәлеге

Укыту предметының эчтәлеге укучыларның яшь үзенчәлекләре буенча кызыксынуларын, аралашу ихтыяҗларын, психо-физиологик мөмкинлекләрен исәпкә алып сайлана; төп универсаль уку гамәлләрен үстерүгә, аларда  шәхси кыйммәтләр формалаштыруга хезмәт итә һәм түбәндәгеләрне үз эченә ала:

	Предмет буенча билгеләнгән тематик эчтәлек, якынча сәгатьләр саны
	Тема буенча предмет нәтиҗәсе, коммуникатив максат

	  Сагынырбыз сине, җəй! 
Җəй айлары һəм көз айлары. Белем бəйрəме.  Телəклəр телəү. Атна көннəре.  Бəйрəм көннəре. 
	Беренче сентябрь турында сөйли белү. Белем бәйрәме белән  укытучыларны,  башка укучыларны  котлый белү.   Бəйрəм белəн телəклəр тели белү. Яңа укучылар белəн  таныша белү.  Үзең белəн таныштыра белү. Җəйге ял турында сөйли белү. Календарь ярдəмендə бəйрəм көннəрен əйтə белү. Таблица ярдəмендə төрле иллəрдə каникул вакытын əйтə белү.

	Ə мəктəптə күңеллерəк  

Мəктəп бинасы. Мəктəптə уку режимы.   Уку кабинетлары. Кабинеттагы җиһазлар.
	Мəктəп бинасы турында сөйли белү. Мəктəпнең төрле катларында нинди кабинетлар барлыгын  əйтə белү. Кабинетта нинди җиһазлар барлыгын һəм аларның кайда урнашуын əйтə белү. Дəреслəрнең һəм тəнəфеслəрнең озынлыгы турында сораша һəм сѳйли белү. Тѳрле дəреслəрдə укучыларның ничəнче партада һəм кем белəн утыруын əйтə белү.

	 Яңа ел котлы булсын! 

Кышкы табигать. Кыш айлары. Кыш бабайны кѳтү. Кыш бабай бүлəклəре.  
	Кышкы табигать турында сөйли белү. Декабрь аендагы үзгəрешлəр турында əйтə белү.   Карның файдасы турында сѳйли белү. Яңа ел белəн котлый  һəм телəклəр тели белү. Яңа ел бүлəклəре турында сораша һəм əйтə белү.

	Тел кешене дус итə  

 Татарстанның дəүлəт теллəре. Татарстанда яшəүче халыклар. Теллəр белү. Мəктəптəге фəннəр. Дəреслəр расписаниесе.
	Татарстанда яшəүче халыклар, аларның теллəре турында сөйли белү. Классташларыңның туган теллəре турында əйтə белү.  Үзеңнең адресыңны əйтə белү һəм əңгəмəдəшеңнең адресын сорый белү. Кѳндəлек буенча атналык дəреслəр расписаниесе һəм ѳй эшлəре турында сораша һəм сѳйли белү.

	 Гаилəмне бик яратам 

Гаилə. Туганнар.  Гаилə сөйлəме.
	Гаилəң, туганнарың турында сөйли белү.   Якын туганнарыңның исемнəрен, яшьлəрен, кайда яшəүлəрен һəм бер-берсенə кем булулары  турында сөйли белү. Гаилə əгъзаларының бер-берсенə нинди сүзлəр белəн эндəшүен əйтə белү. Классташларыңның гаилəлəре турында сораша белү.

	Мин əниемə дə, əтиемə дə охшаганмын Төс-кыяфəт. Холык. Гаилəдə үзара мөнəсəбəтлəр.

	Туганнарның (классташларыңның)  төс-кыяфəтлəрен, холкын тасвирлый белү. Гаилəдə кемнең  кемгə охшаганлыгы турында сѳйли белү. Гаилəдəге үзара  җылы мѳнəсəбəт, ягымлы сѳйлəшү кирəклеге турында əйтə белү.  Əби-бабайларың һəм аларга булган мѳнəсəбəт турында сѳйли белү. Классташларыңның гаилəлəре турында сораша белү.

	
	

	Фатирыбыз миңа ошый 

Йорт. Фатир. Бүлмə. Җиһазлар.


	Үзең яшəгəн йортның  нинди булуын (ничə катлы/ подъездлы/ фатирлы) булуын əйтə белү.  Йорт янында нəрсəлəр барлыгы турында сөйли белү. Фатирыңның ничə бүлмəле булуы, ничəнче катта урнашуы турында əйтə белү. Фатирдагы /бүлмəлəрдəге җиһазлар һəм аларның кайда урнашуы турында сөйли белү. Классташларыңның йортлары, фатирлары турында сораша белү.



	Без өйдə бөтен эшне дə бергə эшлибез (12 дəрес)

Өй хезмəте. Эш бүленеше. Үзара ярдəм. Уртак эшлəр. 


	Өйдəге эшлəрне əйтə белү. Гаилəдəге  эш бүленеше турында сөйли белү. Өйдəге вазифаларын  ничек башкаруына карап, гаилə əгъзаларына бəя бирү (мактый белү, киңəш бирə белү).
Гаилəдə бергə эшлəнə торган эшлəр турында сөйли белү. Гаилəнең яраткан ризыклары турында əйтə белү. Классташларыңнан алрның гаилəлəрендəге эш бүленеше турында сораша белү.

	Бәйләнешле сөйләм үстерү дәресләре (10 дәрес)

Сүзлек диктантлары, контроль диктант, контроль эшләр.
	Укытучының (яки сыйныфташының) сорауларын аңлап, аларга җавап бирү. Укытучы тәкъдим иткән темага җөмлә төзеп әйтү, бирелгән диалогны (монологны) дәвам итү, 6-8 репликадан торган диалоглар төзи белү. Укылган өзекнең төп фикерен үз сүзләрең белән әйтү. Темаларны өйрәнү вакытында сүзлек һәм контроль диктантлар язу. Аерым рәсемнәр яки әйберләрне сурәтләп биргәндә, исем, сыйфат һәм фигыльләрне дөрес куллану.Тизәйткеч, санамыш, табышмак, мәкаль-әйтемнәр ятлау. Матур язу күнегүләрен үтәү.



	Ел буена үткәннәрне гомумиләштереп кабатлау ( 8 дәрес) 
	


Татар теленнән  язма  эшләр төре һәм саны:

· Контроль диктант – 2

· Сүзлек диктанты – 2

· Контроль эшләр – 4

Тел чаралары һәм аларны куллану күнекмәләре

Орфография

Орфография һәм орфоэпия кагыйдәләрен программага кертелгән эчтәлектә дөрес куллана белү. 

  Сөйләмнең фонетик ягы

Сөйләмдә татар авазларының үзенчәлекләрен саклау, аларны ишетеп аера белү. Транскрипция билгеләре. Сүз, фраза басымы һәм аның үзенчәлекләре. Басым астында әйтелмәгән сузыклар. Хикәя, боеру, тойгылы җөмләләрнең ритмик-интонацион үзенчәлекләре. Санау интонациясе. Сөйләм этикеты үрнәкләренең интонациясе.

Сөйләмнең лексик ягы


         Программа кысаларындагы аралашу тематикасына караган лексик берәмлекләрне тану һәм куллана белү. Гади тотрыклы гыйбарәләр. Татар сөйләм этикеты берәмлекләре. Клишелар.  Татар һәм рус телләре өчен уртак сүзләр. Алынма сүзләр. Сүз ясалышы ысуллары: парлы, кушма һәм тезмә сүзләр. Иң продуктив сүз ясагыч кушымчалар. Күп мәгънәле сүзләр. 

 Укыту предметының сөйләм эшчәнлеге төрләре буенча

планлаштырылган нәтиҗәләре

Укучының төп гомуми белем бирү  мәктәбен  тәмамлаганда, сөйләм эшчәнлеге төрләре буенча түбәндәге нәтиҗәләргә ия булуы планлаштырыла:
Диалогик сөйләм

Программа кысаларындагы тематикада диалогик сөйләм күнекмәләрен камилләштерү: диалог – сораштыру, диалог – тәкъдим, диалог – фикер алышу, катнаш диалоглар. Диалог күләме: һәр катнашучы ягыннан кимендә 6 – 8 реплика (5–7 нче сыйныфлар)

Монологик сөйләм

Программада тәкъдим ителгән темалар кысасында сөйләмнең коммуникатив типлары буенча бәйләнешле сөйләмне камилләштерү: сурәтләп сөйләү,  эчтәлек сөйләү, хикәя төзү, персонажларны характерлау, хәбәр  итү. Монологик сөйләм күләме: кимендә 8 – 10 фраза (  5–7 нче сыйныфлар)

           Тыңлап аңлау

Программада тәкъдим ителгән эчтәлек нигезендә  төрле төрдәге тыңлап аңлау күнегүләрен үти белү; сүзләрне, җөмләләрне аңлап тәрҗемә итә белү; зур булмаган аутентив яки адаптацияләнгән әдәби әсәрләрдән өзекләрне, мәгълүмати характердагы текстларны, вакытлы матбугат язмаларын тыңлап аңлап, эчтәлеге буенча фикер әйтү, аралашуга чыгу. 

            Уку

Программаның предмет эчтәлегенә туры килгән әдәби, фәнни-популяр, рәсми характердагы текстлар белән танышу барышында, мәгълүмат белән эшләү күнекмәләренә ия булу.

 Мәгълүматны танып белү, үзләштерү ихтыяҗыннан чыгып, тәкъдим ителгән текстларны аңлап укырга өйрәнү.

Күрмә-символик мәгълүматлы, иллюстрацияле, таблицалы текстлар белән эшләү күнекмәләренә ия булу.

Текст укыганда, кирәкле мәгълүматны аерып алу, системага салу, чагыштыру, анализлау, гомумиләштерү, интерпретацияләү һәм үзгәртү кебек эшчәнлекләрне үзләштерү.

Текстның эчтәлегенә нигезләнеп, контекст буенча яңа сүзләрнең мәгънәсен аңлау.

        Язу

Программада тәкъдим ителгән эчтәлек нигезендә  актив куллануда булган сүзләрне дөрес яза, төрле калыптагы диалоглар, конкрет бер тема буенча хикәя төзи белү, прагматик текстлар (рецептлар, белдерүләр, афишаһ.б.), эпистоляр жанр текстларын (шәхси һәм рәсми  хатлар, котлаулар һ.б) дөрес яза белү; проблемага карата фикерне язмача җиткерә белү;тәкъдим ителгән текстның эчтәлегенә нигезләнеп, аны үзгәртеп яки дәвам итеп яза белү. 
Лексик минимум

5 нче класс
1 нче тема. Сагынырбыз сине, җәй! 

	уку елы

Белем бәйрәме

тәмамланырга

башланырга

сагынырга

иртә белән/иртән

кич белән/ кичен

көндез

төнлә 

бәхет

сәламәтлек

теләргә

тәртип (ле)

игътибар (лы)

тәрбия (ле)
	туган җир

көн (ел, ай…) буе

чәчәк бәйләме

күрше

класс җитәкчесе

каршы алырга

котларга

үткәрергə

өлкәннәр

фән

танышырга

очрашырга

канәгать

табигать

бизәк

тап

буй-буй
	каен

миләш

усак

имән

өрәңге

карама

тал

зирек

юкә 

чык 

дым

кырау 

күренеш

тамчы 

диңгез

сары

ачык сары

караңгы сары

	2 нче тема. Ә мәктәптә күңеллерәк 

	кат

иске 

төркем

чит

зинһар

ярый                                               

әлбәттә

рәхәтләнеп

хыял

хыялланырга

өйрәтергə

бүленергə


	тапкырлау таблицасы

бетергеч

дəреслек

беркем

каршысында

арасында

астында

киресенчә

уртасында

әйләнәсендә

өстендә

бернəрсə


	берүзе

киресенчә

эленеп торырга

басып торырга

ышанырга

килешергә



	3 нче тема. Яңа ел котлы булсын! 

	гади

бизәргә

кәүсә               

коры 

суынырга                                    ботак

бозлавык 

 ярыш

энəле   

бозланырга                

очлы

очратырга                                 туңарга                                         юеш                                           


	суларга

каршыларга                                    

җепшек                                     

биетергә

юрган                                

катлам                           

кар бөртекләре     

тешләргә                           

озатырга   

кар катламы

куе

капларга

спорт төре

бәке

шаулашырга
	күчтәнәч

төрлечә

ватылырга

туктарга

кармак  

сайларга

сакларга

сынарга

бөгелергә     

	4 нче тема. Тел кешене дус итә 

	әдәбият

инглизчә

төрекчә

кагыйдә

мисал

мәсьәлә

киңәш 

онытырга

беркайчан да

кайвакыт
	быел

үткəн ел

килəсе ел

чирек

бирем

төзәтергə

тутырырга

чишәргə

 күтәрергə
	чагыштырырга

өлгерергə

алырга

кушарга

тапкырларга

бүләргə

ятларга

иркен

бераз 

тарих

	5 нче тема.  Гаиләмне бик яратам 

	бердәнбер

бертуган

туган

туганнан-туган

аерым

хатын

ир 

онык

оныкчык

аерым 
	нәсел

кече

олы

кияү

килен

каенана

каената

нәсел


	игезәк 

кияүдә

туй

өйләнгән

эндәшергә

бергə



	6 нчы тема. Мин әтиемә дә, әниемә дә охшаганмын 

	сакал

мыек

йөз

күзлек

таяк

саран 

үткен 

юмарт 

беркатлы

сипкелле

сөйкемле

таләпчән


	охшарга

елмаерга

буй

гәүдә

юан

ябык

уртача

пеләш

чал

тискәре

 сыйфат

бәхетле

шук
	уңай 

тапкыр

өлгер 

холык

шәфкатьле

тупас

кире

тыңлаучан

тыңлаусыз

оялчан

рәхимсез

тыйнак



	7 нче тема. Фатирыбыз миңа ошый 



	 таш 

кат

 бина

фатир

ишегалды

караңгы 

көнкүреш

 әйбер

 җиһаз

теләгәнчә


	кәнәфи

келəм

суыткыч

мендəр

уң  (як)

сул (як)

күчерергə

тəртипсезлек

борылырга

җəяү
	 туры

уңайлы

комлык

ерак

якын

	8 нче тема. Без өйдә бөтен эшне дә бергә эшлибез 



	уртанчы 

буш 

алып барырга

алып кайтырга

шатланып 

сагынып 

урнаштырырга

җыештырырга

шауларга

сөртергә

чыгарырга

себерергə

үтүклəргə

 әрчергə

кадак


	кагарга

тузан

 төзәтергə

төймә

 тагарга

 валчык

шүрлек

олы

уртанчы

кече

сирәк 

 камыр басарга

камыр җәяргə

майларга

вак бәлеш 
	өлеш

 эчлек

 тәмләткеч

шулпа




Тел чаралары һәм аларны куллану күнекмәләре

Графика, каллиграфия, орфография. Татар алфавиты. Аваз-хәреф мөнәсәбәтләре. Транскрипция билгеләре. Уку һәм язу кагыйдәләре. Сүзне юлдан юлга күчерү. Җөмләне баш хәрефтән яза башлау. Ялгызлык исемнәрне баш хәрефтән язу. Җөмлә ахырында тыныш билгеләре (нокта, сорау һәм өндәү билгеләре).
 
Сөйләмнең фонетик ягы. Татар теленең авазлар системасы: сузык һәм тартык авазлар составы. Тартык авазлар үзенчәлеге ([къ],  [гъ], [w], [җ], [ң], [һ], [ч]), Сингармонизм законы. Сингармонизм законына буйсынмау очраклары. Калын һәм нечкә әйтелешле сүзләр. 

 Сүз, фраза басымы һәм аның үзенчәлекләре. Хикәя, боеру, тойгылы җөмләләрнең ритмик-интонацион үзенчәлекләре. Санау интонациясе. Сөйләм этикеты үрнәкләренең интонациясе. 

        Сөйләмнең лексик ягы. 5 сыйныфта аралашу темаларына караган лексик берәмлекләрнене рецептив һәм продуктив рәвештә үзләштерү. Татар сөйләм этикеты берәмлекләре,клишелар. 
Сөйләмнең грамматик ягы. Сүз ясалышы. Ясалма сүзләр:исемнәр,рәвешләр,сыйфатлар, фигыльләр. Исем.Исемнәрнең сан, тартым, килеш белән төрләнеше. Исемнәрнең ясалышы (тамыр, ясалма, парлы). Сыйфат. Сыйфатның гади, чагыштыру һәм артыклык дәрәҗәләре.Сан.Микъдар саннары (1000 гә кадәр), тәртип саннары (1000 гә кадәр). Бүлем һәм җыю саннары. Микъдар саны белән исем рәттән торганда, исемнең берлек санда гына кулланылуы. Рәвеш. Саф (тиз, акрын, җәяү һ.б.), күләм-чама (күп, аз, бераз), охшату-чагыштыру (татарча, русча, зурларча һ.б.), вакыт (иртәгә, бүген, җәен, кичен һ.б.) рәвешләре.Рәвешләрнең ясалышы(тамыр,ясалма, парлы). Алмашлык. Зат, сорау, күрсәтү (бу, әнә, менә), билгеләү (барлык, бөтен, үз, һәр), юклык (беркем дә, бернәрсә дә), тартым алмашлыклары. Фигыль. Фигыль төркемчәләре: 1)Хикәя фигыль. Хикәя фигыльнең хәзерге, билгеле һәм  билгесез үткән заман, билгеле  киләчәк   заман формалары. Барлыкта һәм юклыкта зат-сан белән төрләнеше. 2)Боерык фигыль. Боерык фигыльнең 2,3 зат берлек һәм күплек сан формалары. Боерык фигыльләрдә басым үзенчәлеге. 3)Инфинитив.Инфинитив формасының модаль сүзләр белән(кирәк (түгел), тиеш (түгел), ярый (ярамый) сөйләмдә кулланылышы. 4)Хәл фигыль. Хәл фигыльнең -ып/-еп/-п; -гач/-гәч, -кач/-кәч формалары. 5) Шарт фигыль(3 зат барлык формасы). Аналитик фигыльләр. Мөмкинлек/мөмкин түгеллекне (бара алам, бара алмыйм) белдерә торган модаль мәгънәле аналитик формалы фигыльләрнең сөйләмдә кулланылышы. Фигыль юнәлешләре(йөкләтү,уртаклык). Бәйлекләр: белән, турында, өчен, кебек, кадәр, соң. Бәйлекләрнең исемнәр һәм алмашлыклар белән кулланылышы.Бәйлек сүзләр: Ал,арт,ас,өс,эч,урта,ян,каршы  бәйлекләреннән ясалган бәйлек сүзләрнең урын-вакыт, чыгыш һәм юнәлеш килешләре белән кулланышы. Бәйлек һәм бәйлек сүзләрнең җөмләдә кулланылышы.Кереш сүзләр. Чыннан да, минемчә, синеңчә, киресенчә кереш сүзләренең сөйләмдә кулланылышы. Теркәгечләр. Җыючы теркәгечләр: һәм, да – дә, та – тә,; каршы куючы теркәгечләр:ләкин, ә; ияртүче теркәгечләр:чөнки. Кисәкчәләр:-мы/-ме, бик, түгел, тагын, әле. Кисәкчәләрнең дөрес язылышы, сөйләмдә кулланылышы. Җөмләнең төп коммуникатив төрләре: хикәя, сорау, боеру җөмләләр.  Татар җөмләсендә сүз тәртибе. Тезмә фигыль хәбәрле (утырып аша, алып кайт, кайтып җит, чыгып кит һ.б.) гади җөмлә. Гади җәенке җөмләләр. Тиңдәш кисәкле җөмләләр. Һәм, ә, ләкин, чөнки теркәгечләренең җөмлә төзүдә  кулланылышы.Туры һәм кыек сөйләм.

Мәгълүмат һәм белем бирү чыганаклары
	УМК
	Укытучы өчен методик әдәбият
	Укучылар өчен әдәбият

	Программа:

Татарстан Республикасы Мәгариф һәм фән министрлыгы. ” Рус телендә  сөйләшүче балаларга татар телен һәм әдәбиятын укыту программасы”

Укытуны материаль-техник һәм мәгълүмати  яктан тәэмин итү

Татар теленә өйрәткәндә, түбәндәге материаль-техник чаралардан файдалану таләп ителә:

· күрсәтмә әсбаплар;
· белешмә материаллар;
· аудио һәм видео әсбаплар;
· мультимедиа укыту программалары;
· электрон дәреслекләр;
· компьютер программалары;
· интерактив  программалар;
· татар сайтлары;
· электрон китапханә;
· лингафон кабинеты;
· татар сайтлары (belem.ru; tatarile.org.com);
·  “АНА ТЕЛЕ” онлайн-мәктәбе.
